
Nunavut Kavamatkut angiqtut nakuuyunik pitquhirhinik atuqtauyukhaq 
qilaminnuaq  

 
IQALUIT, Nunavut (April 27, 2010) – Pitquhiliqiyikkut ikayuqtaat tamna 2010 
Naunaitkuktangani Iqailihainirmut Hulilukaarniq Nutaqqanut Inuulramiinullu, tuniyauyuq ublumi 
Hulilukaayuktut Aaniarnaittumik Nutaqqat Kanatami ihumaliuqtiuyut havaqatigiingit, 
ParticipACTION unalu Nutaqqat Aaniarvingit Kivataani Ontario (CHEO) Ihivriuqvinga 
Timiqutigiyauyuq – Aaniarnaittumik Hulilukaaqtumik Inuuyuq unalu Puvalayunik Ihivriuqtiuyut 
(HALO). 
 

“Akhuurutauyuq aturiami aaniarnaittumik inuuhiq pitquhingit mikkuatilluni,” uqaqtuq 
Nanngariyauyuq Tagak Curley, Ministaullaktuq Pitquhiliqiyikkunnut. “Aatjikutariiktumik 
akhuurutauyuqlu katitiriami ihariagiyauyut nampangit munarilugulu ayurhautigiyauyuq 
iqailiharniqmut hivumuuqtigiami aaniaqnaittumik, inuuliqinirmut maniliurniqmullu maligaqlu.”  
 

Titiraqhimaninnganik Naunaitkutinganit, Kaanatamiutat nutaqqat ukiulgit tallimanik 
nukarhiuyulluuniit qayangnaqtumik hulilukaayuittut iqaiyairnikkut. Aaniarnaittumik pitquhingit 
piyakhaugaluaq mikkautillugik, inuuhiq atuqtauninnga piliurhimayuq mikkautillugik itqurhaqtauyuq 
puvallarniq aaniaqtailiningillu pipkaitjutauyuq angikliyuumiliraangata, inirninngurhutiklu. 
 

6ngyuq atauhirmi ukiumi Naunaitkutinga, ilauyuq iqailihainirmut piyuq tamainni qablunaat 
nunagiyanginni avikturhimayunilu. Naunaipkaqtaa ikitqiyauyuq nampanganit Kanatamiutat 
nutaqqat ukiuqaqtut ataani tallimanik iqailihaliqtut ilanganik hulilukaarniq ubluq tamaat. 
Nunaryuami pitquyauyut atlatqiiktillugik, nutaqqat ukiulgit atauhiqmit tallimamut ilayukhaugaluat 
malruuknik ikaarniqmik hulilukaaqlutik akhuuqlutik ubluq tamaat, angikliyuumiutihimayuq 
amigaittunik hulilukaarumik ulapqiplutik, ulapqiuyarumik, hulilukaaqniq ingilraniq 
ulapqipkainiqlu.  
 

Tamna Naunaitkutauyuq aatjikutariyaa Nunavut Kavamatkut Ulapqipkainiq Havakvingat 
pipkaiyut maligangit Aittuutit Ikayuutinginniklu Pinahuarutingit, Sikuuruiraangata Hulilukaarniq 
Pinahuarut, SportFit-lu nutaaqlu Ilinniaqtuliqiyikkut Maliganga, piyut tamaita 
angikliyuumiutigiami pivikhaqautingit Nunavunmiutanut hulilukaariamikni. 
 

Ulapqipkaiyiit Havakvinga Pitquhiliqiyikkunni munariyakhaa atuliqtitauninnga, piliurninnga 
tuniyaunninngalu ulapqipkaininnganik hulilukaarniqlu pivikhaqautinga tamainnut 
Nunavunmiutanut. 

